
MARDI, 5 AVRIL 2011

Dépét: M. Jeannot Krecké, Ministre de
I’Economie et du Commerce extérieur, le
25.03.2011

6269 - Projet de réglement grand-ducal
concernant la participation du Luxembourg
a la Force Internationale d’Assistance a la
Sécurité en Afghanistan (FIAS) sous I’égide
des Nations Unies dans le cadre de la Bri-
gade franco-allemande

3) La peétition n°305 contre l'installation
d’un centre de soins pour cygnes a été remise
par les habitants de la ville de Stadtbredimus
en date du 22 mars 2011.

4) Du 1¢ au 3 avril 2011 s’est tenue a Ponta
Delgada aux Acores la Commission perma-
nente de [|’Assemblée parlementaire de
I'OTAN. La Chambre des Députés y était
représentée par MM. Norbert Haupert et
Marc Angel.

5) M. le Président, Laurent Mosar, s’est
rendu a Bruxelles le 4 avril 2011 pour assis-
ter a la Conférence des Présidents des Parle-
ments de I’Union européenne.

(Tous les documents peuvent étre consultés a
I"Administration parlementaire.)

3. Changement de composition
d’une délégation internationale

An hirem Bréif vum 15. Méerz 2011 huet
d’CSV-Fraktioun matgedeelt, datt den Har
Lucien Thiel den Har Jean-Louis Schiltz als
Member vun der Delegatioun vun der UEP
ersetzt.

Ass d’Chamber domadder averstanen?
(Assentiment)
Dann ass dat esou décidéiert.

4. Retraits du role des affaires de
la Chambre des Députés

Op Ufro vun der Regierung huet d’Presi-
dentekonferenz sech ebenfalls derfir aus-
geschwat, véier Projets de réglement
grand-ducal vum Réle ze strdichen. Dat
waren: den 6175, de 4618, de 4617 an
den 4368.

Ass d’Chamber heimat averstanen?
(Assentiment)
Dann ass dat esou décidéiert.

5. 6263 - Proposition de loi

1. portant modification de la loi
du 21 décembre 2007 portant ré-
glementation du financement
des partis politiques;

2. portant modification de la loi
électorale modifiée du 18 février
2003

Déclaration de recevabilité

An hirer Réunioun vum 31. Mderz huet
sech d’Presidentekonferenz fir d’Receva-
bilitéit vun enger Proposition de loi ausge-
schwat. Et handelt sech ém d’Proposition
de loi N°6263, eng Ofannerung vum Par-
teiefinanzéierungsgesetz, déi vum Har
Paul-Henri Meyers de 16. Maerz depo-
néiert gouf.

Schléisst d’Chamber sech dem Virschlag
vun der Presidentekonferenz un?

(Assentiment)
Et ass also esou décidéiert.

I
6. Ordre du jour

D’Presidentekonferenz schléit fir dés Woch
folgenden Ordre du jour vir:

Haut de Métteg hu mer fir d’Eischt de
Projet de loi 6265, eng Modulatioun vum
Index, nom Modell 1; dann de Projet de
loi 5881A iwwert de Code de la con-
sommation, nom Modell 1; dann de
Projet de loi 6165, d’Emsetze vun enger
Direktiv am Beradich vun de Kreditinstituter,
nom Basismodell; de Projet de loi 6211
iwwert d’Loftverschmotzung, och nom
Modell 1; de Projet de loi 6224, eng Direk-
tiv iwwer organesch Verschmotzer, nom
Basismodell; an dann de Projet de loi
6235, eng Konventioun mat Moldawien
iwwert d’Sécurité sociale, och nom Basis-
modell.

Muer de Métteg um hallwer drdi hu mer
d’Deklaratioun vum Statsminister Jean-
Claude Juncker zur Lag vun der Natioun.

En Donneschdeg de Moien um 9 Auer hu
mer d’Debatt iwwert d’Lag vun der Na-
tioun, nom Modell 7.

Ass d’Chamber domadder averstanen?
(Assentiment)
Dann ass dat esou décidéiert.

Mir kommen dann elo zum Projet de loi
6265, eng Modulatioun vum Index. D'Rie-
dezdit ass hei nom Modell 1 festgeluecht.
Et hu sech bis elo ageschriwwen: déi Hare
Spautz, Bauler, Lux a Kox. D'Wuert huet
elo de Rapporteur vum Projet de loi, den
honorabelen Har Claude Haagen. Har Haa-
gen, Dir hutt d'Wuert.

7. 6265 - Projet de loi adaptant
certaines modalités d’application
de I'échelle mobile des salaires et
traitements et modifiant lI'article
11 de la loi modifiée du 22 juin
1963 fixant le régime des traite-
ments des fonctionnaires de
I'Etat

Rapport de la Commission de I’Econo-

mie, du Commerce extérieur et de I’Eco-
nomie solidaire

» M. Claude Haagen (LSAP), rappor-
teur.- Merci, Har President. Har President,
Dir Dammen an Haren, de Projet de loi
6265 adaptant certaines modalités d’appli-
cation de |’échelle mobile des salaires et
traitements et modifiant I'article 11 de la
loi modifiée du 22 juin 1963 fixant le ré-
gime des traitements des fonctionnaires
de I'Etat, deen ech méi einfach d’Adapta-
tioun vun der Létzebuerger Gesetzgebung
iwwert den Index nennen, ass den 18.
Maerz vun désem Joer hei an der Chamber
vum Wirtschaftsminister déposéiert ginn.

De Statsrot huet den 22. Maerz 2011 sdin
Avis ginn. D’Chambre des Fonctionnaires
et Employés publics souwéi d'Chambre
des Métiers hunn hir Avisen de 17. Méerz
respektiv den 28. Mderz vun désem Joer
ginn.

An der Ekonomieskommissioun ass de
Projet de loi den 31. Mderz vun désem
Joer mat fénnef Jo- vun CSV an LSAP an
drdi Nee-Stémme vun DP an déi gréng
ugeholl ginn.

Virwech kann ech soen, dass dése Projet
de loi némmen aus engem Artikel an zwee
Paragraphe besteet a sech op dat be-
stehend Gesetz iwwert den Index baséiert.
Den Objet, de Sénn vun désem Projet de
loi ass, fir déi automatesch Upassung vun
de Léin, Gehalter a Renten ziitlech ze mo-
duléieren, esou wéi et am Accord téschent
der Regierung an de Gewerkschaften
OGB-L, LCGB an CGFP vum Hierscht 2010
zréckbehale gouf.

Den Indexsystem gétt temporar modu-
léiert, andeems déi nei Indextranche net
automatesch applizéiert gétt, wa se erfalt,
dat heescht, wann d’Moyenne semestrielle
vum Prdisindex ém 2,5% geklommen
ass par rapport zu der viregter Cote
d'échéance. Den Accord bipartite gesdit
notamment vir, dass déi nachst Index-
tranche fréistens den 1. Oktober 2011 -
also vun désem Joer - applizéiert gétt.

Vu dass déi rezent héich Inflatioun, ge-
driwwen duerch héich Rohstoffpraisser a
virun allem duerch déi héich Pétrolsprais-
ser, bedéngt, dass déi nachst Indextranche
schonns am Abréll 2011 erfalt an am Mee
2011 - also dést Joer och - hatt missen aus-
bezuelt ginn, muss duerch désen Emstand
[égiféréiert ginn, fir de Konklusioune vum
Accord bipartite Rechnung ze droen.

Har President, Dir Dammen an Dir Haren,
den Index ass schonn zénter senger fla-
chendeckender a generaliséierender Uwen-
dung am Joer “75 e puermol moduléiert
ginn, wann d’wirtschaftlech Situatioun vun
eisem Land net zum Beschte bestallt war.
Ech erénneren do un déi 80er Joren, wou
duerch eng extrem héich Inflatioun den
Index e puermol moduléiert gouf.

Déi lescht Modulatioun vum Index resul-
téiert aus dem Joer 2006, wou d'Tripartite
sech konnt op folgend Moossnamen eene-
gen: eng temporar Verzogerung vun den
Indextranchen téschent 2006 an 2009;

d'Neutralisatioun vu verschiddenen Taxen
a Prélevementer aus dem Praisindex, zum
Beispill d'Taxen op de sougenannten Alko-
pops, um Tubak an och nach op der
Kyoto-Tax;  d'Desindexéierung ~ vum
Kannergeld a vum Forfait d’éducation.
Woubai ze bemierke bleift, dass dés lescht
genannte Moossnamen awer duerch
d’Schafung vun engem Kannerboni an
engem Crédit d’'impot ofgefiedert goufen.

Har President, no engem kuerzen histo-
resche Réckbléck kommen ech awer elo
zum eigentleche Gesetzesprojet, dee mer
haut de Métten ofzestémmen hunn.

Wéi koum et zu désem Accord bipartite
mat de Gewerkschaften?

No der rezenter Finanzkris, déi, wéi mir
alleguerte wéssen, negativ Auswierkungen
op d'Weltwirtschaft an och op eis national
Ekonomie hat, huet am Fréijoer 2010 de
Comité de coordination tripartite sech
Gedanken iwwert déi ekonomesch, sozial
a finanziell Situatioun vun eisem Land ge-
maach. D’Diskussiounen hu sech ém
d’Kompetitivitéit vun eiser Ekonomie,
iwwert den Emploi an de Chdémage an
domadder ém déi offentlech Finanze ge-
dréit.

D’Héicht vun der Verschéldung vun eisem
Land, déi national Investissementer an den
Equiliber vum Statsbudget fir 2014 waren
e puer vun de Schwéierpunkte vun den
Debatten och hei am Haus. D’Regierung
an d’Sozialpartner sinn am Kader vun der
Tripartite am Maerz an am Abréll 2010 e
puermol zesummekomm.

De 27. Abréll, no der fénnefter Sitzung
vun der Tripartite, ass et zu kengem
Accord komm, an de Premier konnt leider
némmen d’Scheitere vun de Verhandlunge
feststellen. Den Haaptknackpunkt war déi
automatesch Upassung vun de Léin, Ge-
hélter an de Renten un d’Inflatioun, also
den Indexmechanismus.

No désem Constat huet d'Regierung déi
sougenannte Bipartité mat de Sozial-
partner ageruff an den 29. September
2070 an enger Réunioun téschent enger
Delegatioun vun der Regierung an de Ge-
werkschafte Folgendes a puncto Index
festgehalen:

Eischtens, wat den Index ubelaangt, esou
gétt déi ndchst Indextranche fréistens den
1. Oktober 2011 applizéiert;

zweetens, am Fall, wou 2012 eng Index-
tranche a manner wéi zwee Méint virun
der Fallegkeet vun der leschter Index-
tranche erfdlt, gétt d'Tripartite zesum-
megeruff, fir iwwert déi wirtschaftlech
Situatioun ze beroden, an

dréttens, am Fall, wou de Punkt 2 antrétt,
dat heescht, wann den Indexmechanismus
an deenen zwielef Méint no der leschter
Féllegkeet antrétt a wann d'Praishéicht
duerch de Pétrolspréis ausgeléist ginn ass,
énnersicht d'Regierung d’Méiglechkeet, fir
Kompensatiounsmesuré fir déi niddreg
Léin anzeféieren. Dést énnert dem Vir-
behalt vun der Situatioun vun den offent-
leche Finanzen.

Bei désem Projet de loi war och eng Fiche
financiere derbdi, aus dar ervirgeet, dass,
wann den Index véier Méint méi spéit
antrétt, d’'Reduktioun vum Co(t salarial fir
d’Employeure ronn 160 Milliounen Euro,
dorénner 28,2 Milliounen Euro fir de Stat,
bedeit. Duerch d’Inflatioun awer erfilt elo
déi nachst Indextranche net véier Méint,
ma souguer fénnef Méint méi spéit. Héich-
gerechent bedeit dat, dass den Accord
bipartite eng Reduktioun vum Codt salarial
vu ronn 200 Milliounen Euro fir d’Em-
ployeuren, dorénner ronn 35 Milliounen
Euro fir de Stat, mat sech bréngt.

De Statsrot pladéiert a sengem Avis fir
weider Moossname géint d’Inflatioun, well
de Statsrot der Meenung ass, dass d’Infla-
tioun a Kombinatioun mat automatescher
Indexéierung vun de Gehalter sech negativ
op eis Wirtschaft an op d’Schafe vun
Aarbechtsplazen auswierkt. Dem Statsrot
no erlaabt dés Indexmodulatioun, d’Entre-
prisen an d’Statsfinanzen zumindest emol
zaitweis ze entlaaschten. Weider Mooss-
name mussen awer onbedéngt nokom-
men, fir d’Wirtschaft erém richteg unze-
kuerbelen.

Har President, Dir Dammen an Dir Haren,
wéi mir an der Ekonomieskommissioun de
Projet de loi analyséiert hunn, hu mir eis
och mat de rezenten Inflatiounsprognose

vum Statec fir d’Joren 2011 an 2012 auser-
neegesat. Dés Prognose gesinn dréi Zee-
narié vir, déi op énnerschiddlechen Hypo-
theese berouen. De Statec koum a sengem
méttelsten Zeenario, deen op engem
Pétrolsprais vun 102,6 US-Dollar de Barrel
baséiert, op een Inflatiounstaux vun 3% fir
d’Joer 2011 an 2,1% fir d’Joer 2012. Do-
madder géif déi iwwernachst Indextranche
am zweeten Trimester 2012 erfalen.

Dem ieweschten Zeenario no, dee vun
engem Pétrolsprais vun 122,6 US-Dollar
de Barrel ausgeet, géif déi iwwernachst In-
dextranche souguer schonn am Februar
2012 erfalen.

Nom énneschten Zeenario, deen op
engem Pétrolsprais vun 82,6 US-Dollar
baséiert, wier déi iwwernachst Index-
tranche - ech kommen dozou, Har Bausch
- den August 2012 félleg. Wann een den
aktuelle Pétrolsprais kuckt, plus ou moins
115 US-Dollar de Barrel, ...

P Une voix.-...120.

» M. Claude Haagen (LSAP), rappor-
teur.- ...120 fir Mee, wann d’Livraison Mee
ass, ass désen Zeenario awer relativ onrea-
listesch.

Bei allen dréi Zeenarié géifen de Punkt
zwee an de Punkt drai vum Accord bipar-
tite also applizéiert ginn: D'Tripartite kénnt
zesummen, fir déi wirtschaftlech Situa-
tioun ze analyséieren an déi néideg
Konklusiounen ze zéien. D'Regierung én-
nersicht - compte tenu vun der Situatioun
vun den offentleche Finanzen -, méiglech
Kompensatiounsmesuré fir déi niddreg
Léin anzeféieren.

Fir weider Detailer verweisen ech garen op
mai schréftleche Rapport a ginn natierlech
am Numm vun der LSAP-Fraktioun den
Accord zu désem Projet de loi.

Ech soen lech Merci.
P Plusieurs voix.- Tres bien!

® M. le Président.- Ech soen dem Har
Rapporteur Merci. Als éischte Riedner ass
den Har Marc Spautz agedroen. Har
Spautz, Dir hutt d’"Wuert.

Discussion générale

P M. Marc Spautz (CSV).- Har Presi-
dent, Iéif Kolleeginnen a Kolleegen, fir
d’Alleréischt wéll ech e grousse Merci soen
dem Rapporteur fir sai schréftleche wéi
och fir sai méndleche Bericht. Den Index
war am vergaangene Joer eng grouss Dis-
kussioun hei am Land, an nodeem d'Tri-
partite keen Accord fonnt hat, ass et
duerno zu engem Accord komm an der
Bipartite, wou och den Index ee vun den
Haaptpunkte war. Dat Ganzt muss een och
kucken innerhalb vun dem Stabilitéitspakt,
deen huet misse gemaach ginn.

Déi Fro, déi ee sech stelle kann, dat sinn
déi Chifferen, wou d’Ekonomieskommis-
sioun dermat geschafft huet, an och, wou
de Statec dermat geschafft huet, dat war
mat Chiffere vu virun der Presentatioun
vum 29. Maerz 2011, wou an der Finanz-
kommissioun déi nei Chiffere presentéiert
gi sinn. An do ass et dofir heiansdo ebe
méiglech, dass déi eng Previsioun sech e
béssen net méi mat dar anerer iwwerdeckt
an dass et do Ennerscheeder gétt.

Ma wéi ass et? D’Realitéit riicht sech net
émmer no de Prognosen. Dat ass esou bei
deene Chifferen, dat ass esou, wann een
den Ennerscheed mécht téschent engem
Budget an engem Kont. Ma dat ass awer
leider d'Realitéit.

Wéi de Rapporteur, de Claude Haagen,
gesot huet, huet deen Accord virgesinn,
dass den 1. Oktober 2011 sollt fréistens
déi éischt Indextranche erfalen. Mir sinn
elo fénnef Méint virdrun, den 1. Mee,
wann no deene Chifferen, déi bekannt
sinn..., ma ech mengen, muer oder iwwer-
muer tagt eréischt déi zoustanneg Kom-
missioun, fir déi Analys ze maachen.

Déi zweet Hypothees war, dass duerno, wa
virun 2012 eppes géif stattfannen, eng
Concertatioun innerhalb der Tri- respektiv
der Bipartite géif stattfannen. An dréttens,
wann d’Pétrolspraisser géifen an d’Luucht
goen, wier et och wichteg, dass da Kom-
pensatiounsméiglechkeete géife gemaach

